
REPUBLIKA E SHQIPËRISË 

KOMISIONI I PROKURIMIT PUBLIK 

 

 

V E N D I M 

 

K.P.P.587/2021 

 

Komisioni i Prokurimit Publik, i përbërë nga: 

 

Jonaid Myzyri  Kryetar 

Fiorent Zguro        Nënkryetar 

Kreshnik Ternova Anëtar 

Anila Malaj  Anëtar 

 

Në mbledhjen e datës 09.09.2021  shqyrtoi ankesën me: 

 

 

Objekt: Shfuqizimin e vendimit të Komisionit të Vlerësimit të 

Ofertave mbi kualifikimin e ofertës së operatorit 

ekonomik “Sofia Myftari PF” dhe të ofertës së operatorit 

ekonomik “Infosoft Office” SHPK, në procedurën e 

prokurimit “Kërkesë për Propozime”, Nr. REF-91332-

03-26-2021 me objekt “Blerje kancelari”, me fond limit 

1,666,633 (një milion e gjashtëqind e gjashtëdhjetë e 

gjashtë mijë e gjashtëqind e tridhjetë e tre) lekë pa 

TVSH, zhvilluar në datën 13.07.2021 nga autoriteti 

kontraktor, Bashkia Himarë. 

 

Ankimues:    “Interlogistic” SHPK 

 Autostrada Tiranë-Durrës, km 09, Kashar 

 

Autoriteti Kontraktor:    Bashkia Himarë 

     Spile, Himarë 

 

Subjekte të interesuara:  “Infosoft Office” SHPK 

Tiranë, Kashar, Kodër Kashar, Autostrada Tiranë-

Durrës, Km 8. 

 

Baza Ligjore: Ligji nr. 9643 datë 20.11.2006 “Për Prokurimin Publik”, 

i ndryshuar, neni 19/1 e vijues, Vendimi i Këshillit të 

Ministrave nr. 914, datë 29.12.2014 “Për Miratimin e 

Rregullave të Prokurimit Publik”, i ndryshuar, Vendimi 

i Komisionit të Prokurimit Publik nr. 596/2018, datë 

12.09.2018 “Për miratimin e rregullave “Për 

Organizimin dhe Funksionimin e Komisionit të 

Prokurimit Publik, Neni 4, i Vendimit të Komisionit të 

Prokurimit Publik nr. 500/2020 datë 

5.11.2020 “Rregullore për Marrjen e Masave 

Organizative për Ushtrimin e Veprimtarisë së 

Institucionit të Komisionit të Prokurimit Publik gjatë 

gjendjes së pandemisë së shkaktuar nga COVID -19”, 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim të ankimuesit, dokumentacionin e paraqitur nga autoriteti, pretendimet e ankimuesit, 

dhe pasi diskutoi çështjen në tërësi, 

 

V Ë R E N: 

I 

Vlerësimi paraprak 

 

1. Pas shqyrtimit paraprak të ankesës të mbështetur në dokumentacionin e dërguar nga  

operatori ekonomikë ankimues, Komisioni i Prokurimit Publik konstatoi se ky i fundit ka prima 

facie interes në këtë procedurë prokurimi dhe për këtë arsye legjitimohet për të paraqitur ankesë 

në lidhje me të, bazuar në pikën 1 të nenit 63 të ligjit nr. 9643, datë 20.11.2006 “Për Prokurimin 

Publik”, i ndryshuar. 

 

I.2. Operatori ekonomik ka paraqitur fillimisht ankesë pranë autoritetit kontraktor, dhe më pas 

ka paraqitur ankesë, pranë Komisionit të Prokurimit Publik, si organi më i lartë në fushën e 

prokurimeve, që shqyrton ankesat për procedurat e prokurimit, në përputhje me kërkesat e 

përcaktuara në ligjin nr. 9643, datë 20.11.2006 “Për Prokurimin Publik”, i ndryshuar. 

 

I.3. Ka respektuar afatet ligjore të paraqitjes së ankesës pranë autoritetit kontraktor dhe 

Komisionit të Prokurimit Publik. Në këto kushte Komisioni i Prokurimit Publik mori në 

shqyrtim në themel objektin e ankesës së operatorit ekonomik ankimues. 

 

II 

Rrethanat e çështjes 

II.1. Në datën 29.03.2021 është publikuar në sistemin e prokurimeve elektronike, procedura e 

prokurimit “Kërkesë për Propozime”, Nr. REF-91332-03-26-2021 me objekt “Blerje 

kancelari”, me fond limit 1,666,633 (një milion e gjashtëqind e gjashtëdhjetë e gjashtë mijë e 

gjashtëqind e tridhjetë e tre) lekë pa TVSH, zhvilluar në datën 13.07.2021 nga autoriteti 

kontraktor, Bashkia Himarë. 

 

II.2. Në datën  13.07.2021 autoriteti kontraktor ka zhvilluar procedurën e prokurimit, objekt 

ankimi. 

 

II.3. Në datën 22.07.2021 autoriteti kontraktor ka njoftuar operatorët ekonomikë pjesëmarrës, 

nëpërmjet sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave ku rezulton si më poshtë vijon: 

 

- Sofia Myftari    1,249,975.00 I kualifikuar 

- Infosoft Office                          1,280,841.09 I kualifikuar 

- Interlogistic                          1,360,045.50 I kualifikuar 

- Mifeel                            1,489,000.00 I skualifikuar 

 

II.4. Në datën 22.07.2021 operatori ekonomik “Interlogistic” SHPK është njoftuar 

elektronikisht për klasifikimin e ofertave si dhe kualifikimin e tij në këtë procedurë prokurimi. 

 

II.5. Operatori ekonomik ankimues ka paraqitur fillimisht ankesë pranë autoritetit kontraktor 

duke kundërshtuar vendimin e KVO-së për kualifikimin e ofertës së operatorëve ekonomikë 

“Sofia Myftari” PF dhe “InfoSoft Office” SHPK, në procedurën e mësipërme të prokurimit në 

mënyrë të përmbledhur me argumentet si më poshtë: 

- [...] Pasi aplikuam në tenderin e sipërpërmendur më datë 13.07.2021 ka ardhur 

vlerësimi për tenderin më datë 22.07.2021. Duke qenë se tenderi në fjalë është afishuar 

nga ana juaj më datë 26.03.2021 baza ligjore e aplikueshme është ligji i vjetër, kjo e 

konfirmon edhe njoftimi i APP-së, datë 31.03.2021 me nr. Prot 2109/2. Nga ku 

vlerësimi është si më poshtë: 

Operatori ekonomik  Vlera të ofertuara Refuzuar 

Sofia Myftari 1,249,975.00 I kualifikuar 

InfoSoft Office 1,280,841.09 I kualifikuar 

Interlogistic 1,360,045.50 I kualifikuar 

Mifeel 1,489,000.00 I skualifikuar 

Duke u bazuar në dokumentet standarde tuaja, ju keni afishuar kriterin si më poshtë: 

“Operatori ekonomik në ditën dhe orën e hapjes së procedurës duhet të paraqitet 

pranë autoritetit kontraktor me mostrat e letrave A3, A4 dhe nga një mostër për çdo 

toner me përdorimin më të lartë konkretisht për artikujt (3;4;6;9;10;14;19) sipas 

preventivit”. 

Hapja e procedurës ishte parashikuar më datë 13.07.2021, ora 09:00 siç vërtetohet 

dhe më poshtë. 

Në orën 08:45 përfaqësuesi jonë ishte i pranishëm në ambientet e bashkisë. Nga ku u 

konstatua që i pranishëm ishte vetëm shoqëria “InfoSoft Office” SHPK dhe asnjë 

operator ekonomik tjetër nuk u paraqit. Komisioni bëri hapjen dhe mbledhjen e 

mostrave të shoqërisë sonë dhe të “InfoSoft Office” SHPK, dhe kjo procedurë zgjati 

pak a shumë deri në orën 11:00. Në asnjë moment nuk u paraqit operatori ekonomik 

“Sofia Myfatri” PF për të dorëzuar mostrat. Ashtu siç përcakton dhe DST juaj, 

operatorët ekonomikë duhet të paraqiten në ditë dhe orën e afishuar për të dorëzuar 

mostrat përndryshe skualifikohen. Është e qartë se në këtë pikë ka një favorizim të 

operatorit ekonomik “Sofia Myftari” PF. Personi fizik nëse ka dorëzuar mostrat 

përpara se ne të ishim të pranishëm nuk ishte dashur të kualifikohej pasi kriteret 

kualifikuese në dokumentet e tenderit janë shumë të qarta. Nëse janë dorëzuar pas 

orës 11, kur ne jemi larguar përsëri ndodhemi në kushtet e favorizimit. Kjo sjellje e 

Bashkisë Himarë është qartazi e kundraligjshme pasi ka bërë kualifikimin e një 

operatori ekonomik, e cila nuk ka plotësuar kushtet për kualifikim. Besojmë që 

Bashkia është pajisur me kamera sigurie dhe ku lehtësisht mund të vërtetohen pohimet 

tona. Nga sa më sipër, operatori ekonomik “Sofia Myfatri” PF, duhet skualifikuar 

nga kjo procedurë prokurimi. 

-Në lidhje me shoqërinë “InfoSoft Office” SHPK ju paraqesim kundërshtitë si më 

poshtë: 

Në shtojcën 9 parashikohet që: 

1.Tonerat duhet të jenë origjinale, bashkëlidhur, me pullë sigurie të firmës prodhuese 

dhe me numrin serial të njëjtë të stampuar në paketim. 

Ditën që u dorëzuan mostrat, konstatuam që, mostrat e shoqërisë “InfoSoft Office” 

SHPK ishin tonera kompatibël. Mostrat që u administruan, asnjëra nuk kishte emrin 

e prodhuesit dhe disa tonera kishin të shkruar brenda Made in Shijak. Bashkëlidhur 

kemi foto të ditës së dorëzimit të mostrave ku shihen qartë që nuk janë tonera 

origjinal, nuk kanë firmën e shoqërisë prodhuese. Si rrjedhojë, mbetet e paqartë për 

ne, se pse është bërë kualifikimi i kësaj shoqërie, për aq kohë sa nuk plotëson kriteret 

e kualifikimit të afishuara në dokumentet e tenderit. Nga sa më sipër, kërkojmë 

skualifikimin e shoqërisë “InfoSoft Office” SHPK, nga procedura e prokurimit [...]. 

II.6. Në datën 04.08.2021 operatori ekonomik ankimues ka paraqitur ankesë pranë Komisionit 

të Prokurimit Publik me të njëjtën objekt me ankesën e paraqitur pranë autoritetit kontraktor. 

II.7. Nëpërmjet shkresës nr. 3104/4 prot., datë 16.08.2021, protokolluar me tonën me nr. 1442/2 

prot., datë 18.08.2021 me objekt “Dërgohet informacioni”, është depozituar në Komisionin e 

Prokurimit Publik informacioni i autoritetit kontraktor lidhur me procedurën e mësipërme të 

prokurimit. 

III 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur, dokumenteve të dërguara nga 

autoriteti kontraktor, 

Arsyeton 

III.1. Lidhur me pretendimet e operatorit ekonomik “Interlogistic” SHPK mbi kundërshtimin e 

kualifikimit e ofertës së operatorit  ekonomik “InfoSoft Office” SHPK me arsyetimin se  

[...] Në lidhje me shoqërinë “InfoSoft Office” SHPK ju paraqesim kundërshtitë si më 

poshtë: 

Në shtojcën 9 parashikohet që: 

1.Tonerat duhet të jenë origjinale, bashkëlidhur, me pullë sigurie të firmës prodhuese 

dhe me numrin serial të njëjtë të stampuar në paketim. 

Ditën që u dorëzuan mostrat, konstatuam që, mostrat e shoqërisë “InfoSoft Office” 

SHPK ishin tonera kompatibël. Mostrat që u administruan, asnjëra nuk kishte emrin 

e prodhuesit dhe disa tonera kishin të shkruar brenda Made in Shijak. Bashkëlidhur 

kemi foto të ditës së dorëzimit të mostrave ku shihen qartë që nuk janë tonera 

origjinal, nuk kanë firmën e shoqërisë prodhuese. Si rrjedhojë, mbetet e paqartë për 

ne, se pse është bërë kualifikimi i kësaj shoqërie, për aq kohë sa nuk plotëson kriteret 

e kualifikimit të afishuara në dokumentet e tenderit. Nga sa më sipër, kërkojmë 

skualifikimin e shoqërisë “InfoSoft Office” SHPK, nga procedura e prokurimit [...], 

Komisioni i Prokurimit Publik vëren se, 

III.1.1. Në shtojcën 8 “Kriteret e veçanta të kualifikimit” pika 2.3.4.1. “Kapaciteti teknik” të 

dokumenteve të procedurës së prokurimit objekt ankimi përcaktohet kriteri si më poshtë: 

“2.3.4.1 Operatori ekonomik në ditën dhe orën e hapjes së procedurës duhet të paraqitet pranë 

autoritetit kontraktor me mostrat e letrave A3, A4 dhe nga një mostër për çdo toner me 

përdorimin më të lartë konkretisht për artikujt (3;4;6;9;10;14;19) sipas preventivit”. 

III.1.2. Në shtojcën 9 “Specifikimet teknike” të dokumenteve të procedurës së prokurimit 

objekt ankimi përcaktohet si më poshtë: 

Shtojca 9 

[ Shtojcë për t’u plotësuar nga Autoriteti Kontraktor] 



6 

 

 SPECIFIKIMET TEKNIKE 

Specifikimi i Materialeve, Skicimet, parametrat teknik etj.: 

Përshkrimi i të dhënave teknike të mallrave objekt prokurimi të përshkruara sa më saktë dhe 

në mënyrë të plotë, duke krijuar kushte për konkurrim të paanshëm e të hapur ndërmjet të gjithë 

kandidatëve e ofertuesve. Kur është e mundur, specifikimet teknike duhet të përcaktohen në 

mënyrë të tillë që të kuptohen nga personat me aftësi të kufizuara. 

1. Përshkrimi i kërkesave të zbatimit të shërbimeve në lidhje me to: Operatori ekonomik 

duhet të paraqesë mostrat për mallrat objekt prokurimi në përputhje me specifikimet 

teknike ditën dhe orën e hapjes së ofertave. 

2. Tonerat duhet të jenë origjinale, bashkëlidhur, me pulle sigurie të firmës prodhuese 

dhe me numrin serial të njëjtë të stampuar në paketim. 

3. Produktet dhe sasia  

4.  

5.  Afati i lëvrimit  ............................................... 30 ditë nga nënshkrimi i kontratës. 

6.  Dokumentacioni 

 Tonerat duhet të jenë shoqëruar me fletë garanci. 

KUJDES 

Specifikimet teknike nuk duhet të kenë asnjë kërkesë apo referencë të ndonjë markë apo emër i 

veçantë, patentë, vizatim ose tip, origjinë specifike, prodhues ose sipërmarrës shërbimi, përveç 

rasteve kur nuk ekziston një mënyrë e mjaftueshme, e saktë apo e kuptueshme, e përshkrimit të 

kërkesave, me kusht që fjalët “ose ekuivalent” të përfshihen detyrimisht në këto specifikime. 

III.1.3. Në shtojcën 10 “Sasia dhe Grafiku i Lëvrimit” të dokumenteve të procedurës së 

prokurimit objekt ankimi përcaktohet kriteri si më poshtë: 

Sasia dhe grafiku i lëvrimit 

Afatet e lëvrimit:  30 DITË. 

III.1.4. Në nenin 46, pika 1, të ligjit nr. 9643, datë 20.11.2006 “Për Prokurimin Publik”, të 

ndryshuar, parashikohet shprehimisht se: “Operatorët ekonomikë, për të marrë pjesë në 

procedurat e prokurimit, duhet të kualifikohen, pasi të kenë përmbushur të gjitha kriteret që 

autoriteti kontraktor i vlerëson të nevojshme, për sa kohë që ato janë në përpjesëtim me natyrën 

dhe përmasat e kontratës që do të prokurohen dhe jodiskriminuese”.  

 

Ndërsa në nenin 53/3 të LPP-së përcaktohet se: “Autoriteti kontraktor, në zbatim të pikës 4 të 

këtij neni, vlerëson një oferte të vlefshme, vetëm nëse ajo është në përputhje me të gjitha 

kërkesat dhe specifikimet e përcaktuara në njoftimin e kontratës dhe në dokumentet e tenderit”. 

 

III.1.5. Në nenin 23, pika 4, të ligjit nr. 9643, datë 20.11.2006 “Për Prokurimin Publik”, të 

ndryshuar, parashikohet se: “4. Përshkrimi i punimeve, mallrave apo shërbimeve duhet të 

përmbajë specifikimet teknike, që duhet të plotësohen në rast nevoje, edhe plane, vizatime, 

modele, makete etj. Në rast të përshkrimit funksional të punimeve apo të mallit, specifikimet 



10 

 

teknike duhet të përshkruajnë në mënyrë të saktë dhe neutrale qëllimin e punimeve për njohjen 

e të gjitha kushteve dhe rrethanave me rëndësi për hartimin e ofertës. Nga përshkrimi i 

punimeve apo mallrave duhet të dalë jo vetëm qëllimi i punës së kryer, por edhe kërkesat që 

kanë lidhje me këtë punim nga pikëpamja teknike, ekonomike, estetike dhe funksionale. Që të 

garantohet krahasueshmëria e ofertave për kërkesat e objektit të kontratës, për këto punime 

ose për funksionin e tyre, kërkesat e rendimentit dhe të funksionit duhet të jenë të sakta për t’u 

dhënë konkurruesve dhe ofertuesve një ide të qartë në përgatitjen e ofertës. Në përshkrimin e 

punimeve duhet të shënohen, kur është rasti, edhe specifikimet për furnizimin e mallrave apo 

të shërbimeve, të përshtatshme për mjedisin”.  

 

III.1.6. Në nenin 27 pika 6 gërma “a” të Vendimit nr.914 datë 29.12.2014 të Këshillit të 

Ministrave “Për miratimin e rregullave të prokurimit publik”, i ndryshuar, parashikohet se: 

“Autoriteti kontraktor mund t’u kërkojë operatorëve ekonomikë të dorëzojnë dëshmi, që 

tregojnë se ata i plotësojnë kërkesat minimale, të përcaktuara në dokumentet e tenderit, si: 

a)mostra të mallit, kur e gjykon se kjo ka rëndësi për vlerësimin e ofertës teknike. Mostrat duhet 

të trajtohen si informacion konfidencial tregtar dhe duhet të jenë në kontroll të autoritetit 

kontraktor. Ato i kthehen ofertuesit, me kërkesën e tij, 30 (tridhjetë) ditë pas nënshkrimit të 

kontratës, me kusht që kontrata në fjalë të mos jetë objekt i shqyrtimit administrativ apo 

gjyqësor. Në rastin kur procedura e prokurimit anulohet, mostrat i kthehen ofertuesit, me 

kërkesën e tij, brenda 30 (tridhjetë) ditëve nga data e marrjes së vendimit përfundimtar të 

anulimit dhe/ose b) dëshminë e origjinalitetit të mostrave, përshkrimin dhe/ose fotografitë apo 

katalogët teknike; dhe/ose c) dëshmi për rezultatet e testimeve zyrtare, të lëshuara nga 

institucione të autorizuara, që vërtetojnë pajtueshmërinë e produkteve me specifikimet 

teknike”. 

 

III.1.7. Kriteret për kualifikim vendosen që t’i shërbejnë autoritetit kontraktor për të krijuar një 

panoramë të përgjithshme të kapaciteteve dhe mundësisë së operatorit për përmbushje me 

sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Operatorët ekonomikë janë të 

detyruar të përgatisin ofertat, në përputhje me kërkesat e përcaktuara në dokumentet e tenderit 

dhe ofertat që nuk përgatiten në përputhje me këto dokumente duhet të refuzohen si të 

papranueshme. Gjithashtu një ndër parimet kryesore të zhvillimit të procedurës së prokurimit 

është ai barazisë në trajtimin e kërkesave dhe të detyrimeve, që u ngarkohen ofertuesve ose 

kandidatëve, parashikuar nga neni 2 i ligjit nr. 9643 datë 20.11.2006 “Për prokurimin publik”, 

të ndryshuar. Zbatimi i parimit të transparencës barazisë, dhe mosdiskriminimit janë garancitë 

kyçe ndaj ofertuesve që ofron kuadri ligjor në fuqi. Këto parime ndër të tjera nënkuptojnë se 

operatorët ekonomikë duhej të jenë në një pozicion barazie, si kur përgatisin ofertat e tyre, 

ashtu dhe kur të vlerësohen ato. 

III.1.8. Nga shqyrtimi i dokumentacionit dhe i mostrave të administruara pranë KPP, si dhe 

bazuar në pretendimet e operatorit ekonomik ankimues “Interlogistic” SHPK, konstatohet se, 

është mbajtur procesverbali më datë 13.07.2021, ku cilësohet se në ambientet e Bashkisë 

Himarë është paraqitur përfaqësuesi i operatorit ekonomik “InfoSoft Office” SHPK, nga 

personi i autorizuar Z. V. C., i cili ka depozituar mostrat e kërkuara sipas kërkesës së 

dokumenteve të tenderit. Ky proces-verbal është nënshkruar nga përfaqësuesi i operatorit 

ekonomik InfoSoft Office” SHPK dhe nga personi përgjegjës i autoritetit kontraktor në 

dorëzimin e mostrave. Sipas këtij proces-verbali, janë dorëzuar pranë Bashkisë Himarë mostrat 

si më poshtë: 

1. Letër A4 

2. Letër A3 

3. HP Laserjet 2015 

4. HP Laserjet 1536 dnf MFP 

5. HP Laserjet Pro MFP M127fë 

6. Samsung ML-2160 

7. HP Color Laserjet CP5225 (4 ngjyra) 

8. Kyocera FS-6525 MFP 

9. Lexmark M317dn. 

Komisioni i Prokurimit Publik, shqyrtoi mostrat e tonerave të operatorit ekonomik “InfoSoft 

Office” SHPK, të dorëzuara pranë autoritetit kontraktor, ku u konstatua, se të gjitha mostrat e 

dorëzuara janë kompatibël dhe nuk janë origjinale sipas kërkesës së dokumenteve të tenderit 

ku është cilësuar që “Tonerat duhet të jenë origjinale, bashkëlidhur, me pulle sigurie të firmës 

prodhuese dhe me numrin serial të njëjtë të stampuar në paketim”. KPP gjykon se, autoriteti 

kontraktor ka gjykuar në shkelje të specifikimeve teknike të hartuara nga vetë ai, dhe për më 

tepër ka kualifikuar operatorin ekonomik “InfoSoft Office” SHPK, pasi mostrat e paraqitura 

prej tij, nuk janë në përputhje me specifikimet teknike të procedurës së prokurimit objekt-

ankimi. Konkretisht, të gjithë mostrat e kërkuara (toner) nuk janë sipas specifikimeve teknike 

të shtojcën nr. 9 “Specifikimet teknike”, të dokumenteve të procedurës së prokurimit objekt 

ankimi të përcaktuara nga autoriteti kontraktor.  

Gjithashtu, Komisioni thekson se, kriteret për kualifikim vendosen që t’i shërbejnë autoritetit 

kontraktor për të krijuar një panoramë të përgjithshme të kapaciteteve dhe mundësisë së 

operatorit për përmbushje me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme.  

Në rastin konkret, Komisioni referuar mostrave (toner) të depozituara nga operatori ekonomik 

“InfoSoft Office” SHPK, gjykon, se mostrat e paraqitura prej tij, nuk mund të konsiderohen se 

janë në përputhje me specifikimet e përcaktuara nga autoriteti kontraktor në dokumentet e 

tenderit. 

Sa më sipër pretendimi i operatorit ekonomik ankimues “Interlogistic” SHPK qëndron. 

III.2. Lidhur me pretendimet e operatorit ekonomik “Interlogistic” SHPK mbi kundërshtimin e 

kualifikimit e ofertës së operatorit ekonomik “Sofia Myftari” PF me arsyetimin se 

 [...] Pasi aplikuam në tenderin e sipërpërmendur më datë 13.07.2021 ka ardhur 

vlerësimi për tenderin më datë 22.07.2021. Duke qenë se tenderi në fjalë është afishuar 

nga ana juaj më datë 26.03.2021 baza ligjore e aplikueshme është ligji i vjetër, kjo e 

konfirmon edhe njoftimi i APP-së, datë 31.03.2021 me nr. Prot 2109/2. Nga ku 

vlerësimi është si më poshtë: 

Operatori ekonomik  Vlera të ofertuara Refuzuar 

Sofia Myftari 1,249,975.00 I kualifikuar 

InfoSoft Office 1,280,841.09 I kualifikuar 

Interlogistic 1,360,045.50 I kualifikuar 

Mifeel 1,489,000.00 I skualifikuar 

Duke u bazuar në dokumentet standarde tuaja, ju keni afishuar kriterin si më poshtë: 

“Operatori ekonomik në ditën dhe orën e hapjes së procedurës duhet të paraqitet 

pranë autoritetit kontraktor me mostrat e letrave A3, A4 dhe nga një mostër për çdo 

toner me përdorimin më të lartë konkretisht për artikujt (3;4;6;9;10;14;19) sipas 

preventivit”. 

Hapja e procedurës ishte parashikuar më datë 13.07.2021, ora 09:00 siç vërtetohet 

dhe më poshtë. 

Në orën 08:45 përfaqësuesi jonë ishte i pranishëm në ambientet e bashkisë. Nga ku u 

konstatua që i pranishëm ishte vetëm shoqëria “InfoSoft Office” SHPK dhe asnjë 

operator ekonomik tjetër nuk u paraqit. Komisioni bëri hapjen dhe mbledhjen e 

mostrave të shoqërisë sonë dhe të “InfoSoft Office” SHPK, dhe kjo procedurë zgjati 

pak a shumë deri në orën 11:00. Në asnjë moment nuk u paraqit operatori ekonomik 

“Sofia Myfatri” PF për të dorëzuar mostrat. Ashtu siç përcakton dhe DST juaj, 

operatorët ekonomikë duhet të paraqiten në ditë dhe orën e afishuar për të dorëzuar 

mostrat përndryshe skualifikohen. Është e qartë se në këtë pikë ka një favorizim të 

operatorit ekonomik “Sofia Myftari” PF. Personi fizik nëse ka dorëzuar mostrat 

përpara se ne të ishim të pranishëm nuk ishte dashur të kualifikohej pasi kriteret 

kualifikuese në dokumentet e tenderit janë shumë të qarta. Nëse janë dorëzuar pas 

orës 11, kur ne jemi larguar përsëri ndodhemi në kushtet e favorizimit. Kjo sjellje e 

Bashkisë Himarë është qartazi e kundërligjshme pasi ka bërë kualifikimin e një 

operatori ekonomik, e cila nuk ka plotësuar kushtet për kualifikim. Besojmë që 

Bashkia është pajisur me kamera sigurie dhe ku lehtësisht mund të vërtetohen pohimet 

tona. Nga sa më sipër, operatori ekonomik “Sofia Myfatri” PF, duhet skualifikuar 

nga kjo procedurë prokurimi [...], Komisioni i Prokurimit Publik vëren se, 

III.2.1. Në shtojcën 8 “Kriteret e veçanta të kualifikimit” pika 2.3.4.1. “Kapaciteti teknik” të 

dokumenteve të procedurës së prokurimit objekt ankimi përcaktohet kriteri si më poshtë: 

“2.3.4.1 Operatori ekonomik në ditën dhe orën e hapjes së procedurës duhet të paraqitet pranë 

autoritetit kontraktor me mostrat e letrave A3, A4 dhe nga një mostër për çdo toner me 

përdorimin më të lartë konkretisht për artikujt (3;4;6;9;10;14;19) sipas preventivit”. 

III.2.2. Në nenin 46, pika 1, të ligjit nr. 9643, datë 20.11.2006 “Për Prokurimin Publik”, të 

ndryshuar, parashikohet shprehimisht se: “Operatorët ekonomikë, për të marrë pjesë në 

procedurat e prokurimit, duhet të kualifikohen, pasi të kenë përmbushur të gjitha kriteret që 

autoriteti kontraktor i vlerëson të nevojshme, për sa kohë që ato janë në përpjesëtim me natyrën 

dhe përmasat e kontratës që do të prokurohen dhe jodiskriminuese”.  

 

Ndërsa në nenin 53/3 të LPP-së përcaktohet se: “Autoriteti kontraktor, në zbatim të pikës 4 të 

këtij neni, vlerëson një oferte të vlefshme, vetëm nëse ajo është në përputhje me të gjitha 

kërkesat dhe specifikimet e përcaktuara në njoftimin e kontratës dhe në dokumentet e tenderit”. 

 

III.2.3. Në nenin 23, pika 4, të ligjit nr. 9643, datë 20.11.2006 “Për Prokurimin Publik”, të 

ndryshuar, parashikohet se: “4. Përshkrimi i punimeve, mallrave apo shërbimeve duhet të 

përmbajë specifikimet teknike, që duhet të plotësohen në rast nevoje, edhe plane, vizatime, 

modele, makete etj. Në rast të përshkrimit funksional të punimeve apo të mallit, specifikimet 

teknike duhet të përshkruajnë në mënyrë të saktë dhe neutrale qëllimin e punimeve për njohjen 

e të gjitha kushteve dhe rrethanave me rëndësi për hartimin e ofertës. Nga përshkrimi i 

punimeve apo mallrave duhet të dalë jo vetëm qëllimi i punës së kryer, por edhe kërkesat që 

kanë lidhje me këtë punim nga pikëpamja teknike, ekonomike, estetike dhe funksionale. Që të 

garantohet krahasueshmëria e ofertave për kërkesat e objektit të kontratës, për këto punime 

ose për funksionin e tyre, kërkesat e rendimentit dhe të funksionit duhet të jenë të sakta për t’u 

dhënë konkurruesve dhe ofertuesve një ide të qartë në përgatitjen e ofertës. Në përshkrimin e 

punimeve duhet të shënohen, kur është rasti, edhe specifikimet për furnizimin e mallrave apo 

të shërbimeve, të përshtatshme për mjedisin”.  

 

III.2.4. Në nenin 27 pika 6 gërma “a” të Vendimit nr. 914 datë 29.12.2014 të Këshillit të 

Ministrave “Për miratimin e rregullave të prokurimit publik”, i ndryshuar, parashikohet se: 

“Autoriteti kontraktor mund t’u kërkojë operatorëve ekonomikë të dorëzojnë dëshmi, që 

tregojnë se ata i plotësojnë kërkesat minimale, të përcaktuara në dokumentet e tenderit, si: 

a)mostra të mallit, kur e gjykon se kjo ka rëndësi për vlerësimin e ofertës teknike. Mostrat duhet 

të trajtohen si informacion konfidencial tregtar dhe duhet të jenë në kontroll të autoritetit 

kontraktor. Ato i kthehen ofertuesit, me kërkesën e tij, 30 (tridhjetë) ditë pas nënshkrimit të 

kontratës, me kusht që kontrata në fjalë të mos jetë objekt i shqyrtimit administrativ apo 

gjyqësor. Në rastin kur procedura e prokurimit anulohet, mostrat i kthehen ofertuesit, me 

kërkesën e tij, brenda 30 (tridhjetë) ditëve nga data e marrjes së vendimit përfundimtar të 

anulimit dhe/ose b) dëshminë e origjinalitetit të mostrave, përshkrimin dhe/ose fotografitë apo 

katalogët teknike; dhe/ose c) dëshmi për rezultatet e testimeve zyrtare, të lëshuara nga 

institucione të autorizuara, që vërtetojnë pajtueshmërinë e produkteve me specifikimet 

teknike”. 

 

III.2.5. Kriteret për kualifikim vendosen që t’i shërbejnë autoritetit kontraktor për të krijuar një 

panoramë të përgjithshme të kapaciteteve dhe mundësisë së operatorit për përmbushje me 

sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Operatorët ekonomikë janë të 

detyruar të përgatisin ofertat, në përputhje me kërkesat e përcaktuara në dokumentet e tenderit 

dhe ofertat që nuk përgatiten në përputhje me këto dokumente duhet të refuzohen si të 

papranueshme. Gjithashtu një ndër parimet kryesore të zhvillimit të procedurës së prokurimit 

është ai barazisë në trajtimin e kërkesave dhe të detyrimeve, që u ngarkohen ofertuesve ose 

kandidatëve, parashikuar nga neni 2 i ligjit nr. 9643 datë 20.11.2006 “Për prokurimin publik”, 

të ndryshuar. Zbatimi i parimit të transparencës barazisë, dhe mosdiskriminimit janë garancitë 

kyçe ndaj ofertuesve që ofron kuadri ligjor në fuqi. Këto parime ndër të tjera nënkuptojnë se 

operatorët ekonomikë duhej të jenë në një pozicion barazie, si kur përgatisin ofertat e tyre, 

ashtu dhe kur të vlerësohen ato. 

 

III.2.6. Nga shqyrtimi i dokumentacionit dhe i mostrave të administruara pranë KPP, si dhe 

bazuar në pretendimet e operatorit ekonomik ankimues “Interlogistic” SHPK, konstatohet se, 

është mbajtur procesverbal më datë 13.07.2021, në ambientet e Bashkisë Himarë, për çdo 

operator ekonomik të interesuar për të marrë pjesë në këtë procedurë prokurimi. Konkretisht, 

autoriteti kontraktor Bashkia Himarë, ka dërguar informacion dhe dokumentacion sipas së cilit 

është mbajtur një proces-verbal më datë 13.07.2021 për operatorin ekonomik “Sofia Myftari” 

PF, në lidhje me dorëzimin e mostrave të kërkuara në orën dhe datën sipas kërkesës në 

dokumentet e tenderit, ku cilësohet se në ambientet e Bashkisë Himarë është paraqitur 

përfaqësuesi i operatorit ekonomik “Sofia Myftari” PF, nga personi i autorizuar Z. L. S., i cili 

ka depozituar mostrat e kërkuara sipas kërkesës së dokumenteve të tenderit. Ky procesverbal 

është nënshkruar nga përfaqësuesi i operatorit ekonomik “Sofia Myftari” PF dhe nga personi 

përgjegjës i autoritetit kontraktor në dorëzimin e mostrave. Sipas këtij proces-verbali, janë 

dorëzuar pranë Bashkisë Himarë mostrat si më poshtë: 

1. Letër A4 

2. Letër A3 

3. HP Laserjet 2015 

4. HP Laserjet 1536 dnf MFP 

5. HP Laserjet Pro MFP M127fë 

6. Samsung ML-2160 

7. HP Color Laserjet CP5225 (4 ngjyra) 

8. Kyocera FS-6525 MFP 

9. Lexmark M317dn. 

Për më tepër, Komisioni i Prokurimit Publik, konstaton, se gjatë nënshkrimit të procesverbalit 

të dorëzimit të mostrave, nuk ka pasur reklamim nga përfaqësuesit e palëve prezente të 

operatorëve ekonomikë apo autoritetit kontraktor, mbi procesin e dorëzimit të mostrave. 

Komisioni i Prokurimit Publik gjykon mbi dokumentacionin dhe informacionin e depozituar 

nga ana e autoritetit kontraktor Bashkia Himare dhe në lidhje me pretendimin e operatorit 

ekonomik ankimues mbi prezencën e operatorit ekonomik “Sofia Myftari” PF dhe hapjes së 

kamerave, që mund të jenë në ambjentet e bashkisë, KPP sqaron operatorin ekonomik 

ankimues “Interlogistic” SHPK, se nëse disponon prova konkrete,  mbi procesin e dorëzimit të 

mostrave në ambientet e autoritetit kontraktor Bashkisë Himarë, për të cilin ka ngritur 

pretendim, mund t’i paraqesi ato pranë organeve kompetente, të cilat janë përgjegjëse për të 

kryer hetimet përkatëse. Gjithashtu, vetë autoriteti kontraktor Bashkia Himarë, ka mbajtur 

procesverbalin e vlerësimit të procedurës objekt-ankimi “Blerje kancelarie” me nr. 177 prot., 

datë 22.07.2021 të nënshkruar nga Komisioni i Vlerësimit të Ofertave, sipas të cilit është 

cilësuar që “autoriteti kontraktor nëpërmjet personit përgjegjës të autorizuar ka mbajtur 

procesverbal për dorëzimin e mostrave nga këta të tre operatorë ekonomikë duke firmosur të 

dyja palët, përkatësisht për secilin nga të tre operatorët ekonomikë pjesëmarrës që janë 

paraqitur për mostra”. 

 

Sa më sipër pretendimi i operatorit ekonomik ankimues “Interlogistic” SHPK nuk qëndron. 

 

Për sa më sipër, në mbështetje të nenit 19/1 dhe vijues, të ligjit nr. 9643, datë 20.11.2006 “Për 

Prokurimin Publik”, i ndryshuar, nenit 31 të Vendimit të Komisionit të Prokurimit Publik Nr. 

596/2018, datë 12.09.2018 “Për miratimin e rregullave “Për organizimin dhe funksionimin e 

Komisionit të Prokurimit Publik”, Neni 4, i Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit Publik gjatë gjendjes së pandemisë së 

shkaktuar nga COVID -19”, Komisioni i Prokurimit Publik, njëzëri,  

Vendos 

1. Të mos pranojë ankesën e paraqitur nga operatori ekonomik “Interlogistic” SHPK për 

procedurën e prokurimit, “Kërkesë për Propozime”, Nr. REF-91332-03-26-2021 me 

objekt “Blerje kancelari”, me fond limit 1,666,633 (një milion e gjashtëqind e 

gjashtëdhjetë e gjashtë mijë e gjashtëqind e tridhjetë e tre) lekë pa TVSH, zhvilluar në 

datën 13.07.2021 nga autoriteti kontraktor, Bashkia Himarë. 

2. Autoriteti kontraktor të anulojë vendimin e KVO-së mbi kualifikimin e operatorit 

ekonomik “InfoSoft Office” SHPK, duke e skualifikuar atë. 

3. Autoriteti kontraktor, brenda 10 ditëve, të vërë në dijeni Komisionin e Prokurimit 

Publik për zbatimin e vendimit, duke dokumentuar veprimet e kryera. 

4. Kundër këtij vendimi, mund të bëhet ankim në Gjykatën Administrative të Shkallës së 

Parë, Tiranë. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

Nr. 1442 Protokolli, Datë 04.08.2021. 

KOMISIONI I PROKURIMIT PUBLIK 

 

Nënkryetar                         Anëtar                            Anëtar 

      Fiorent Zguro                 Kreshnik Ternova            Anila Malaj 

 

  Kryetar 

        Jonaid Myzyri 

